
Аннотация: В данной статье говорится о значении образования в 
современном Узбекистане, а также реформах в системе образования. 

Annotatsiya: Ushbu maqolada yangilanayotgan O‘zbekistonda ta’limning 
ahamiyati haqida, shuningdek, ta’lim tizimidagi islohotlar haqida so‘z yuritiladi. 

Kalit so‘zlar: O‘zgarish sur'atlari, hozirgi zamonda ta'lim-tarbiya, Xalq ta'limi 
vazirligi, ta’lim tizimi, "Harakatlar strategiyasi". 

 
O‘zbekistonning mustaqillikka erishuvi xalq ta’limi tizimi taraqqiyotiga ijobiy ta’sir 

ko‘rsatdi. Milliy pedagogik tafakkur ta’sirichan ta’limning sog‘lomlashtirish jarayoni 
boshlandi. Uzoq vaqt mobaynida tashqi dunyodan uzib qo‘yilgan, o‘zga mamlakatlar 
tarixiy tajribasidan ham, milliy ma’rifiy merosdan ham bahramand bo‘lmagan milliy 
pedagogika jahon maydoniga chiqdi. Erishilgan natijalarni o‘zgalarniki bilan qiyoslash, 
boshqalardan ijobiy jihatlarni o‘zlashtirish imkoniyati paydo bo‘ldi. Respublikamizda 
ta’limning yangi tizimini amalga oshirishda O‘zbekiston hukumati tariximizdagi ta’lim 
jarayonlarini o‘rganib chiqib, ta’limni isloh qilish dasturini tayyorladi. Barcha e’tibor 
ta’lim tizimlarini demokratik va insonparvarlik tamoyillari asosida takomillashtirilib, 
uning moddiy-texnik bazasini zamon va davr talablari darajasiga ko‘tarish va 
O‘zbekiston ma’rifiy salohiyatini kuchaytirishga qaratildi. 

Xalqaro standartga asosan har bir ta’lim darajasi uchun ta’lim dasturlari va 
ularga mos ravishda malaka talablari ishlab chiqilishi ta’lim sifatining oshishiga asos 
bo‘ladi. Ta’lim tizimini darajalarga ajratish esa uning uzluksizligi va ketma-ketligini 
ta’minlaydi. Bu tushuncha va tamoyillar xalqaro ta’lim klassifikatsiyasining asosiy 
vazifalaridan biridir. 

Jumladan, maktabgacha ta’lim tizimini rivojlantirish, umumta’lim maktablari 
faoliyatini yaxshilash, oliy ta’lim tizimini dunyo standartlari darajasiga olib chiqish, 
ularni xalqaro mingtalik reytingiga kiritish, ayniqsa, o‘quv yurtlariga qabul qilishda 
ob’yektiv va adolatli tizimni o‘rnatish, nufuzli chet el universitetlari filiallarini ochish 
kabi ko‘plab amaliy ishlar bajarilmoqda. 

Mamlakatimizda istiqlolning dastlabki yillaridan boshlab ta’lim-tarbiya tizimini 
rivojlantirish davlat siyosati darajasiga ko‘tarilib, farzandlarimizning jahon 
andozalariga mos sharoitlarda zamonaviy bilim va kasb-hunarlarni egallashlari, 



 
INNOVATION SCIENCE AND RESEARCH 

INTERNATIONAL SCIENTIFIC JOURNAL (VOLUME 2 ISSUE 1) FEBRUARY 2024 
ISSN: 2992-8877 | SCIENCEJOURNAL.UZ 

 
19 

 

jismoniy va ma’naviy jihatdan yetuk insonlar bo‘lib voyaga yetishlarini ta’minlash, 
ularning qobiliyat va iste’dodi, intellektual salohiyatini ro‘yobga chiqarish, yoshlarimiz 
qalbida ona yurtga sadoqat va fidoyilik tuyg‘ularini kamol toptirish borasida ulkan 
ishlar amalga oshirilmoqda. Prezidentimizning 2017 yil 7 fevraldagi "O‘zbekiston 
Respublikasini yanada rivojlantirish bo‘yicha Harakatlar strategiyasi to‘g‘risida"gi 
farmonida ijtimoiy soha, xususan, ta’lim va ilm-fan sohalarini rivojlantirish borasida 
bir qator vazifalar belgilangan. 

Hujjatda ta’lim muassasalarining moddiy-texnik bazasini mustahkamlash, yangi 
ta’lim muassasalarini qurish, ta’mirlash va kapital ta’mirlash barobarida ularni 
zamonaviy o‘quv va laboratoriya jihozlari, kompyuter texnikasi va o‘quv-metodik 
qo‘llanmalar bilan ta’minlash nazarda tutilgan. 

O‘zbekiston Respublikasi Prezidenti Sh.Miziyoevning 2017-yil 30-sentyabrdagi 
Qaroriga muvofiq yurtimizda birinchi marta Maktabgacha ta’lim vazirligi tashkil etildi. 
Bu sohada faoliyat tubdan yangiga negizga qurildi. O‘tgan qisqa davrda 980 dan ortiq 
bog‘chalar ishga tushirildi. So‘nggi 2 yil ichida esa bolalar bog‘chalari soni 1 ming 400 
taga ortib, 6 ming 367 taga etdi. Ularda ta’lim va tarbiya ishlari mazmun va sifat 
jihatidan eng ilg‘or usul va vositalar yordamida olib borilmoqda. O‘zbekiston 
Respublikasi Prezidenti Sh.Miziyoev Oliy majlisga Murojaatida O‘zbekistonda ta’lim 
tizimi taraqqiyoti davlat siyosatining ajralmas qismi ekanligini ta’kidlab shunday dedi: 
“Uchinchidan, ilm-fan, zamonaviy va uzluksiz ta’lim tizimini yanada takomillashtirish 
zarur. Xalqimizda “ta’lim va tarbiya beshikdan boshlanadi” degan bir xikmatli so‘z bor. 
Faqat ma’rifat insonni kamolga, jamiyatni taraqqiyotga etaklaydi. Shu sababli, ta’lim 
sohasidagi davlat siyosati uzluksiz ta’lim tizimi prinsipiga asoslanishi, ya’ni, ta’lim 
bog‘chadan boshlanishi va butun umr davom etishi lozim”. 

Maʼlumki, mamlakatimiz taʼlim-tarbiya tizimini yana-da takomillashtirish, ilm-
fan sohasi rivojini jadallashtirish maqsadida Prezident farmoni loyihasi ishlab chiqildi. 
Mazkur hujjat regulation.gov.uz portaliga qoʻyilib, barcha hududlarda, mahalliy 
kengashlarda va maktab jamoalarida ota-onalar ishtirokida keng muhokama qilindi. 
Farmon loyihasida taʼlimdagi hozirgi muammolarni hal qiladigan, yaqin besh yilda 
natijasini koʻrsatadigan va keyingi taraqqiyot darajasini belgilab beradigan maqsadlar 
qamrab olingan. 

Jumladan, jamiyatda muallimning obroʻ-eʼtibori va maqomini koʻtarish, oʻquv 
dasturlari va metodikasini toʻliq qayta koʻrib chiqish, maktabni taʼlimning keyingi 
bosqichlari bilan uzviy bogʻlash, oʻqituvchilarni ortiqcha qogʻozbozlikdan xalos etib, 
oʻz ustida koʻproq ishlashi uchun sharoit yaratish va shuni ragʻbatlantirish, maktab 
infratuzilmasi va undagi maʼnaviy muhitni yaxshilash kabi masalalarning yechimlari 
aniq belgilab berilmoqda. Eng asosiysi, joylardagi rahbarlarning, shuningdek, mahalliy 
kengashlarning ushbu muhim masalaga yondashuvi va eʼtiborini tubdan oʻzgartirish, 
ularning masʼuliyati, javobgarligi va hisobdorligi mexanizmlari kiritilmoqda. 

Keyingi bir yilda O‘zbekiston Respublikasi Prezidenti va Vazirlar 
Mahkamasining yetmishga yakin qaror, farmon va farmoyishlari qabul qilindi. Bu tom 
ma’noda ta’lim tizimidagi o‘zgarishlar va yangilanishlar jarayonini boshlab berdi. 

Davlatimiz rahbari Sh.Mirziyoev o‘zining “Tanqidiy tahlil, qat'iy tartib-intizom va 
shaxsiy javobgarlik - har bir rahbar faoliyatining kundalik qoidasi bo‘lishi kerak” 
asarida ta'lim va ilm-fan, davlatning yoshlarga doir siyosatini amalga oshirish, 
ta'limning yangi, zamonaviy usullarini, jumladan, axborot-kommunikatsiya 
texnologiyalarini joriy etish sohasidagi ishlar axvoli Tanqidiy tahlil qilib, bir qator 
vazifalarni amalga oshirishga e'tibor qaratdilar. 

Prezidentimizning 2020-yil 6-noyabrda qabul qilingan “O'zbekistonning yangi 
taraqqiyot davrida ta'lim-tarbiya va ilm-fan sohalarini rivojlantirish chora-tadbirlari 
to'g'risida”gi farmoni ta'lim tizimini tubdan takomillashtirish va yangi bosqichga olib 
chiqishga qaratilgani bilan ahamiyatlidir. Farmonda Xalq ta'limi vazirligi zimmasiga 
bir qator vazifalar yuklatilgan. 

Xususan, ta'lim tizimining asosi bo'lgan Milliy o'quv dasturini yaratish ana 
shunday muhim vazifalardan biridir. U avvalgi Davlat ta'lim standartidan tubdan farq 
qiladi, ko'proq amaliyotga yo'naltiriladi. Mazkur dasturni ishlab chiqishda xalqaro 
ekspertlar jalb qilinadi va u  xalqaro standartlarga muvofiqlashtiriladi. 

Farmonda, shuningdek, pedagoglar malakasini oshirish masalasiga ham alohida 
e'tibor qaratilgan, aniq vazifalar belgilangan. Ayni paytda xalq ta'limi tizimida 
o'qituvchilar uchun har besh yil, rahbarlar uchun esa har uch yilda malaka oshirish 
tartibi amal qilyapti. Bundan buyon ana shu besh yillik muddat qisqarib, kredit-modul` 
asosida malaka oshirish tizimi yo'lga qo'yiladi. O'qituvchilar malakasini oshirishda 
nafaqat xalq ta'limi tizimidagi malaka oshirish institutlari yoki markazlari, balki oliy va 
nodavlat ta'lim muassasalari mutaxassislarini ham jalb etish ko'zda tutilgan. 

Farmonda kasbga yo'naltirish tizimini joriy qilish ham asosiy masalalardan biri 
sifatida belgilangan. Hozirgi bozor iqtisodiyoti sharoitida maktab bitiruvchilarining 
qo'lida muayyan kasbi bo'lishi kerak. Chunki oliy ta'lim muassasasiga o'qishga 
kirolmagan o'quvchilar qaerdadir ishlashi, ro'zg'or tebratishi zarur. Ayni shu maqsadda 
Bandlik va mehnat munosabatlari vazirligi mahalliy hokimliklar bilan birgalikda 7-
sinfdan boshlab o'quvchilarni kasbga moyilligini aniqlash va ularni yo'naltirish ishlarini 
amalga oshiradi. 

Farmonning eng muhim jihati va ahamiyati shundan iboratki, u ta'lim-tarbiya 
tizimini yanada takomillashtirish, yangi bosqichga ko'tarish, kelajakda 
farzandlarimizning yetuk mutaxassis bo'lib etishishiga zamin yaratadi. 

Prezidentimiz tabiri bilan aytganda: – “Bugun koʻrib chiqilgan masalalar 
hammadan, maktab direktoridan boshlab Bosh vazirgacha boʻlgan barcha boʻgʻindagi 
rahbarlardan yuksak masʼuliyat va yuqori darajadagi javobgarlikni talab qiladi. Bu – 
yillar davomida koʻrinmaydigan, ammo natijasi yaqin 10-15 yilda butun mamlakat 
qiyofasini tubdan oʻzgartirishga asos boʻladigan qudratli manba”. 

Maʼlumki, mamlakatimiz taʼlim-tarbiya tizimini yana-da takomillashtirish, ilm-
fan sohasi rivojini jadallashtirish maqsadida Prezident farmoni loyihasi ishlab chiqildi. 
Mazkur hujjat regulation.gov.uz portaliga qoʻyilib, barcha hududlarda, mahalliy 
kengashlarda va maktab jamoalarida ota-onalar ishtirokida keng muhokama qilindi. 

Farmon loyihasida taʼlimdagi hozirgi muammolarni hal qiladigan, yaqin besh yilda 
natijasini koʻrsatadigan va keyingi taraqqiyot darajasini belgilab beradigan maqsadlar 
qamrab olingan. 

Jumladan, jamiyatda muallimning obroʻ-eʼtibori va maqomini koʻtarish, oʻquv 
dasturlari va metodikasini toʻliq qayta koʻrib chiqish, maktabni taʼlimning keyingi 
bosqichlari bilan uzviy bogʻlash, oʻqituvchilarni ortiqcha qogʻozbozlikdan xalos etib, 
oʻz ustida koʻproq ishlashi uchun sharoit yaratish va shuni ragʻbatlantirish, maktab 
infratuzilmasi va undagi maʼnaviy muhitni yaxshilash kabi masalalarning yechimlari 
aniq belgilab berilmoqda. 
Eng asosiysi, joylardagi rahbarlarning, shuningdek, mahalliy kengashlarning ushbu 
muhim masalaga yondashuvi va eʼtiborini tubdan oʻzgartirish, ularning masʼuliyati, 
javobgarligi va hisobdorligi mexanizmlari kiritilmoqda. 
Yigʻilishda taʼlim sohasidagi muammolar, ularni hal etib, taʼlim sifatini oshirishga oid 
vazifalar muhokama qilindi. 

Davlatimiz rahbari avvalo maktablarda oʻquv yuklamasi va darslar sonini qayta 
koʻrib chiqish, oʻquvchilarni faqat yodlashga emas, balki fikrlashga chorlaydigan 
metodika yaratish zarurligini taʼkidladi. 
Bu borada Finlyandiya tajribasi misol qilib keltirildi. Ushbu mamlakat umumiy 
savodxonlik, tabiiy fanlar va matematika boʻyicha dunyoda eng ilgʻorlardan biri. 
– Maktabda oʻqitish metodikasi oʻzgarmasa, taʼlim sifati ham, mazmuni ham, muhit 
ham oʻzgarmaydi, – dedi Shavkat Mirziyoyev. 

Dunyodagi zamonaviy oʻquv dasturlari, oʻqitish metodikalarini oʻrganib, 
yurtimiz umumtaʼlim maktablarida joriy qilish muhimligi taʼkidlandi. Xalq taʼlimi 
vazirligiga ushbu tajriba asosida Milliy oʻquv dasturini ishlab chiqib, 2021/2022 oʻquv 
yilidan boshlab taʼlim jarayoniga sinov tariqasida tatbiq etish vazifasi qoʻyildi. 

Yangi metodikani samarali yoʻlga qoʻyish uchun barcha maktab oʻqituvchilari 
videoaloqa orqali xorijiy mutaxassislar ishtirokida oʻqitiladi. Eng muhimi, bu 
jarayonlarga pedagogika yoʻnalishidagi universitet va institutlar ham jalb qilinib, 
pedagog kadrlar tayyorlash metodikasi ham yangilanadi. Shuningdek, matematika, 
fizika, kimyo, biologiya va informatika fanlari boʻyicha chet ellardagi ilgʻor darsliklar 
chuqur oʻrganib chiqiladi. 

 
Adabiyotlar: 

1. O‘zbekiston Respublikasi Prezidentining 2018 yil 5 sentyabrdagi «Xalq ta'limini 
boshqarish tizimini takomillashtirish bo‘yicha qo‘shimcha chora-tadbirlar to‘g‘risida” 
gi PF-5538 sonli Farmoni. 

2. O‘zbekiston Respublikasi Prezidentining 2020-yil 6-noyabrdagi PQ-4884-son qarori. 
https://lex.uz/docs/-5085887 
 

 

 

 


